
ПОСТАНОВЛЕНИЕ 
  

К А Р А Р  

09.12.2024  № 1106 
 

Татарстан Республикасы Биектау муниципаль районы Башкарма 

комитетының «Индивидуаль торак төзелеше объекты яисә бакча йорты 

параметрларының планлаштырылган төзелеш турында хәбәрнамәдә 

күрсәтелгән билгеләнгән параметрларга туры килүе һәм индивидуаль 

торак төзелеше объектын яисә бакча йортын җир кишәрлегендә 

урнаштыру мөмкинлеге хакында хәбәрнамә җибәрү буенча муниципаль 

хезмәт күрсәтүнең административ регламентын раслау турында» 2021 

елның 31 августындагы 744 номерлы карарына үзгәрешләр кертү турында 

 

Норматив хокукый актларны гамәлдәге кануннарга туры китерү 

максатында Дәүләт теркәве, кадастр һәм картография федераль хезмәте хаты 

нигезендә, «Россия Федерациясендә җирле үзидарәне оештыруның гомуми 

принциплары турында» 2003 елның 06 октябрендәге 131-ФЗ номерлы Федераль 

закон нигезендә, Биектау муниципаль районы Башкарма комитеты КАРАР 

БИРӘ: 

1. Татарстан Республикасы Биектау муниципаль районы Башкарма 

комитетының 2021 елның 31 августындагы 744 номерлы карары (28.06.2024 № 

601 карар редакциясендә) белән расланган Индивидуаль торак төзелеше объекты 

яисә бакча йорты параметрларының планлаштырылган төзелеш турында 

хәбәрнамәдә күрсәтелгән билгеләнгән параметрларга туры килүе һәм 

индивидуаль торак төзелеше объектын яисә бакча йортын җир кишәрлегендә 

урнаштыру мөмкинлеге хакында хәбәрнамә җибәрү буенча муниципаль хезмәт 

күрсәтүнең административ регламентына түбәндәге үзгәрешләрне кертергә: 

1.1. 3.3 бүлекнең 3.3.3 пунктындагы 3.3.3.2 пунктчасын түбәндәге 

редакциядә бәян итәргә: 

«3.3.3.2. Регламентның 3.3.3.1 пунктында күрсәтелгән процедураларны 

үтәү, техник мөмкинлек булганда, дәүләт һәм муниципаль хезмәтләр күрсәтү 

өчен билгеләнгән автоматлаштырылган мәгълүмат системасын кулланып, 

автоматлаштырылган режимда гамәлгә ашырыла.  

mailto:biektau@tatar.ru


Регламентның 3.3.3.1 пунктында күрсәтелгән һәм шул исәптән 

пространство күрсәткечләреннән файдалануга бәйле аерым процедураларны 

үтәү кысаларында пространстволы мәгълүматларның милли системасы 

эшчәнлеген тәэмин итә торган федераль дәүләт географик мәгълүмат 

системасын куллану рөхсәт ителә.»; 

1.2. 3.4 бүлекнең 3.3.4 пунктын түбәндәге редакциядә бәян итәргә: 

«3.4.4. Регламентның 3.4.1, 3.4.3 пунктларында күрсәтелгән 

процедураларны үтәү, техник мөмкинлек булганда, дәүләт һәм муниципаль 

хезмәтләр күрсәтү өчен билгеләнгән автоматлаштырылган мәгълүмат 

системасын файдаланып, шул исәптән гаризаны Регламентның 2.13 пункты 

нигезендә теркәгән мизгелдән автоматик режимда гамәлгә ашырыла.  

Регламентның 3.4.1, 3.4.3 пунктларында күрсәтелгән һәм шул исәптән 

пространство күрсәткечләреннән файдалануга бәйле аерым процедураларны 

үтәү кысаларында пространстволы мәгълүматларның милли системасы 

эшчәнлеген тәэмин итә торган федераль дәүләт географик мәгълүмат 

системасын куллану рөхсәт ителә.»; 

1.3. 3.5 бүлекнең 3.5.4 пунктын түбәндәге редакциядә бәян итәргә: 

«3.5.4. Регламентның 3.5.2, 3.5.3 пунктларында күрсәтелгән 

процедураларны үтәү, техник мөмкинлек булганда, дәүләт һәм муниципаль 

хезмәтләр күрсәтү өчен билгеләнгән автоматлаштырылган мәгълүмат 

системасын файдаланып автоматик режимда гамәлгә ашырыла 

Регламентның 3.5.2, 3.5.3 пунктларында күрсәтелгән һәм шул исәптән 

пространство күрсәткечләреннән файдалануга бәйле аерым процедураларны 

үтәү кысаларында пространстволы мәгълүматларның милли системасы 

эшчәнлеген тәэмин итә торган федераль дәүләт географик мәгълүмат 

системасын куллану рөхсәт ителә.»; 

1.4. 3.6 бүлекнең 3.6.1 пунктын түбәндәге редакциядә бәян итәргә: 

«3.6.1. Административ процедураны үти башлау өчен нигез булып 

административ процедураны башкару өчен җаваплы вазыйфаи затның 

муниципаль хезмәт күрсәтүне (күрсәтүдән баш тартуны) раслый торган 

документны алуы тора. Административ процедураны үтәү өчен  җаваплы 

вазыйфаи зат булып, төзелеш, архитектура һәм ТКХ бүлегенең баш белгече (алга 

таба – документлар бирү (җибәрү) өчен җаваплы вазыйфаи зат) тора. 

Документлар бирү (җибәрү) өчен җаваплы вазыйфаи зат: дәүләт һәм 

муниципаль хезмәтләр күрсәтү өчен билгеләнгән автоматлаштырылган 

мәгълүмат системасы документларын алып бару ярдәмче системасына һәм (яисә) 

шәһәр төзелешен мәгълүмати тәүэмин итү системасына муниципаль хезмәт 

күрсәтү нәтиҗәсе турында мәгълүматларны теркәү һәм кертүне тәэмин итә, 

мөрәҗәгать итүчегә (аның вәкиленә) Республика порталы аша муниципаль 



хезмәт күрсәтү нәтиҗәсе турында электрон үзара хезмәттәшлек ярдәмендә һәм 

муниципаль хезмәт күрсәтү нәтиҗәсен МФЦ да алу мөмкинлеге турында хәбәр 

итә. 

Процедураларны үтәү, техник мөмкинлек булганда, дәүләт һәм 

муниципаль хезмәтләр күрсәтү өчен билгеләнгән автоматлаштырылган 

мәгълүмат системасын кулланып, автоматлаштырылган режимда гамәлгә 

ашырыла. 

Процедураларны, шул исәптән пространство күрсәткечләреннән 

файдалануга бәйлеләрне, үтәү кысаларында пространстволы мәгълүматларның 

милли системасы эшчәнлеген тәэмин итә торган федераль дәүләт географик 

мәгълүмат системасын куллану рөхсәт ителә. 

Әлеге пункт белән билгеләнә торган процедуралар муниципаль хезмәт 

күрсәтүне (күрсәтүдән баш тартуны) раслый торган документка Башкарма 

комитетның вәкаләтле вазыйфаи заты (Башкарма комитет) тарафыннан имза 

салынган көнне гамәлгә ашырыла. 

Процедураларның нәтиҗәсе: мәгълүмат системаларында муниципаль 

хезмәт күрсәтү нәтиҗәсе турында белешмәләр урнаштыру, мөрәҗәгать итүчегә 

(аның вәкиленә) муниципаль хезмәт күрсәтү нәтиҗәсе һәм аны алу ысуллары 

турында хәбәр итү.».  

2. Әлеге карарны Интернет челтәрендә Биектау муниципаль районының 

рәсми сайтында: http://vysokaya-gora.tatarstan.ru веб-адрес буенча һәм Татарстан 

Республикасы хокукый мәгълүматының рәсми порталында: 

http://pravo.tatarstan.ru урнаштырып игълан итәргә. 

 

Җитәкче                                                                                     Р.Ф.Хәкимуллин 

 

 


